
Batu Battaa en joƴƴinaama Wagadugu, 

ñannde Alkamiisa 4 lewru jeenayaɓurdu hitaande 2025, 

e dow joonde mum woowunde waɗeede, 

ƴuwude yamnde 9 yahade yamnde 16 e min 02, 

dow hooreyaaku 

e teddeengal kapiten Ibrahim TARAWORE, 

hooreejo leydi men, Persidan batu Battaaa en. 

 

 

 

Batu on tabintinii ko aykaa ley ndee joonde, 

hettindii kibaaruuji kaalaaɗi, hokki gollooɓe laamu, 

riiwi yoga e golle, liɓi laamu goɗɗo,  

dey hokki laawol golleeji ngaɗowee leyɗe janane. 

I.1. BATTAARE HIILNIINDE HAWJAGOL LAAMU LEYDI E YAADU 

Joonde battaa en tabintinii dekere banngal sariya hegitaare hijjoore . 

Hijjoore yo sarɗi tedduɗo mo yimɓe diinaaji ngaɗata ley leydi men maa leydi 

janandi. Na ɗum hawrondina yimɓe leydi e yimɓe ƴurooɓe sera leydi. Kaa 

hijjoore taykaama kee baka laamu  walaa sanne ley hegitaare mum  sabu saabu 

joonin srɗi mum ɗuuɗaa. Hijjoore Makka tan woodi sarɗi l°2018-

0268/PRES/PM/MATD/MSECU/MAEC/MINEFID/MS/MCRP/ 

MTMUSR/MCAT mo 09 nayaɓurdu hitaande 2018. 

Tabintinde oo dekere wallan laamu wallude hegitaare hijjoore diina fuu. 

 

I.2. BATTAARE HIILNIINDE FAGGUDU E HAWJU KAALISI LAAMU  

Joonde battaa en tabintinii talki kumpital jeegom (06). 

Talkuru kumpital aranurdurdu yo yamiroore banngal hokkugol laawol 

tabintingol aadi ñamaande maandinaande ñannde 12 lewru jeegaɓurdu hitaande 

2025 hakkunde  Burkina Faso e Banki mondiyal faa hokka kaalisi porje Sikaaso-

Koorogo-Boobo-Julaso (SKBo). 

Buuɗi ɗi na kawra eerooji 207 800 000, ɗum woni buuɗi men SEEFA  

136 307 172 920, kaalisi o fuu yo banki mondiyal hokkii, Porje SKBo 

riiwataana semmbinde jokkondirde ko heewi, yahaade ley gure e demal e gineeji 

ley ndewguuji kaadiyoogo, naazino, giiriiko, Joro Tannuñan e yaadga.  

Oo Porje waɗete ley duuɓi joy (05), dey wo laabi gudoron juutirɗi Km 115 e 

laabi gure boɗeeji  juutirɗe Km 150 won ko ngaɗetee. 

Nokku golle porje SKBo woni denndeele gallu e gure gonuɗe gere nano e 

ñaamo dow laawol Banfoora –sideradugu-wo  e laawol teren Wagadugu-Boobo 

julaso ceerol Kodiwar e piilol laabi jokkondirooji e ɗi laabi . 

Tabintingol nduu talkuru kumpital  wallan tabintinde e yamiroore, aadi 

maandinaaɗo hakkunde Burkina Faso e Banki  mondyial hokkude buuɗi poreje   

Sikaaso-Koorogo-Boobo-julaso (SKBo). 

Talkuru kumpital  yo banngal yamiroore  hokkugol laawol tabintingol aadi 

ñamaande, aadi potal, aadi mballa, maandinaaɗo 17 lewru jeegaɓurdu 2025 

hakkunde le Burkina Faso e Banki  alsilaami en saabu ɓantaare (BID) hokkugol 

kaalisi porje moƴƴintingol ñiɓngooji e mballa faggudu (PRISE). 

Kaalisi porje o na ayke  ko waɗi eerooji 213 640 000, na hawra buuɗi men 

SEEFA 140 138 130 696 senndira hono ko rewti ɗum : 

- Eerooji 25 810 000, buuɗi SEEFA  16 930 050 034, darii ngeɗu laamu 

leydi men ;  

- Eerooji 187 830 000 , na hawra buuɗi men SEEFA  123 208 080 662    , 

kaalisi mo Banki alsilaami en ɓantaare (BID), saabbaabu yamiroore nde.  

Feendaare oo porje woni moƴƴintingol ñiɓngooji e wallude semmbingol 

taransipoor leydi e ndewgu heɓa ɓeyda jaagu hakkunde leyɗe e semmbingol 

alkaradaraaji golleeji laabi kawtaaɗi. Ɓooyol porje oo wo duuɓi nay j (04) ans. 

Porje oo waɗante nafaa yimɓe kominji e gure ndewguuji Tannuñan,  Nakambe, 

de Nando, du Naazinon, de Uubri, de Yaadga et du Joorô. 

Porje PRISE wallan  :  

- Moƴƴintingol kilomeetariiji laawol  km187,8  ; 

- Hokkugol kaalisi golleeji ñiɓngooji waɗa guduron laawol Kudugu-Yaako 

dow laawol  l°13 (RN13)  

- Heɓugol birgadiiji  (05) golleeji laabi  e masinaaji tafaaɗi ɗo ɗiɗi (02).  

Tabintingol nduu talkuru kumpital wallan goonɗinde e yamiroore, aadiiji 

hokkugol buuɗi maandinaaɗi hakkunde Burkina Faso e Banki alsilaami en 

ɓantaare (BID) hokkugol buuɗi moƴƴintingol ñiɓngooji mballa faggudu     

(PRISE). 

Talkuru kumpital tataɓurdu  yo banngal porje tilsere fukkingol ley keesuwal 

buuɗi laamu, kaalisi mo soseteeji laamu mboowi joƴƴinde e wawtu keeƴaaɗo faa 

rima riba, kaalisi keesuuje sarwiisiiji laamu, sarwiisiiji laamu daraniiɗi 

nguurndam, e laamu leydi dawranooji ko’e muɓɓen. 

Ley hawju kaalisi Burkina Faso, hawrondingol kaalisi jamaa ley keesuwal 

kaalisi laamu yo sarɗi mawɗi ley hawju lobbu keesuwal laamu. Oo sarɗi 

sakkaama ley sarɗiiji keewɗi illa sarɗiiji arani leyɗe  hawju keesuwal laamu 

hitaande 1969.  

kaa, tilsere fukkingol buuɗi sappaangol dow to walanaa soseteeji laamu mboowi 

joƴƴinde e wawtu keeƴaaɗo faa rima riba, kaalisi keesuuje sarwiisiiji laamu, 

sarwiisiiji laamu daraniiɗi nguurndam, e laamu leydi dawranooji ko’e muɓɓen.  

Banngal hawronndingol kaalisi jamaa, Banki fukkingol kaalisi keesuwal laamu 

noddirteenɗo (BDT) joƴƴinaamaa waɗugol konti gooto faa walla hawju kaalisi 

laamu. Oo dekere riiwataana subinde kaalisi pukkinaaɗo ley Banki keesuwal 

laamu BDT.  

Tabintingol oo dekere wallan heɓude sariɗiiji dow tilsere fukkingol kaalisi ley 

keewuwal laamu soseteeji laamu mboowi joƴƴinde e wawtu keeƴaaɗo faa rima 

riba, kaalisi keesuuje sarwiisiiji laamu, sarwiisiiji laamu daraniiɗi nguurndam, e 

laamu leydi dawranooji ko’e muɓɓen.    

Talkuru kumpital nayaɓurdu yo banngal yamiroore hokkugol laawol 

tabintinde aadiiji ñamaale maandinaaɗe ñannde  18 lewru jeɗɗaɓurdu hitaande 

2025 hakkunde  Burkina Faso e Banki Afirki ɓantaare   BAD) faa hokka kaalisi 

porje  golleeji mballa ɓantaare baawɗe banngal haɓdugol saɗɗaaji Burkina Faso 

(PMACR-BF). 

Ɓooyol porje o yo duuɓi nay (04) , kaalisi gollirteeɗi oo porje na hawra  buuɗi 

men SEEFA 25 254 191 276,2. Kaalisi o ƴuwataana e keesuwal laamu ko waɗi 

1 337 147 405,4 buuɗi men SEEFA  Banki Afiriki ɓantaare  (BAD) e hoynugol 

mballa taranzison ko waɗi buuɗi men 19 785 202 UC (Inite de Kompt), na 

laato buuɗi men SEEFA  15 887 063 870, 8 e keesuwal afiriki ɓantaare (FAD)  

ko waɗi  10 000 000 d’UC, na laato buuɗi men SEEFA  8 029 180 000 F CFA. 

 PMACR-BF feendaaje mum woni semmbinde ɓuytugol saɗɗaaji yimɓe wonuɓe 

ley luural rafi ndeenaagu, joƴƴinde potal e jam neɓoowo Burkina Faso. 

Keɓooɓe nafaa oo porje woni jokolɓe e rewɓe ɓe ngollata maa ɓe golle muɓɓen 

wooɗaa, yimɓe almuɓe, nawniiɓe ley hamnde nde e rewɓe ɓe goriraaɓe muɓɓen 

maayii e atiimi en vedepe en e saldaasi). 

Nokkuuje golle PMACR-BF woni reejiyonji  Sum, Liɓtaako, Kulse,  Yaadga,   

Gulmu, Bankuy, du Joro  e Guyriko.  

Tabintingol nduu talkuru kumpital wallan tabintinde e laawol yamiroore, aadiiji 

ñamaale  hakkunde Burkina Faso e Banki afiriki  ɓantaare  hokkugol buuɗi  

porje  multisectoriel mballa ɓantaare baawɗe yimɓe jogiiɓe saɗɗaaji Burkina 

Faso. 

Talkuru kumpital joyaɓurdu  yo porje laluwa  keesuwal buuɗi laamu 

dartingol laluwa keesuwal kaalisi laamu gollire, hitaande 2025. 

Oo porje laluwa keesuwal kaalisi laamu dartinaaɗo na tilsi saabe baawɗe lobbe 

gaɗaaɗe ley alkadar nannugol buuɗi , daliliiji lampo kesi ndiiwooji yaajngol 

keɓal lampo e semmbinde naatugol lampo. Dee kulle gonal, ko ɓuri jaabuuji 

lobbi nannugol lampooji, caabi dartingol ɓeydagol lampooji boowaaɗi. 

Gonal kesal keesuwal kaalisi laamu, hitaande 2025 na worndi hono ko rewti 

ɗum : 

- Haɗdi daliliiji keɓal na ayke  3 299 793 190 200 SEEFA dey ko aykanoo 

ley laluwa  keesuwal kaalisi hitaande  yo  buuɗi men SEEFA  3 149 793 

190 200   ; 

- Depansiiji na ummonoo buuɗi men  3 762 272 128 200  dey joonin yo    3 

612 272 128 200 SEEFA ley keesuwal kaalisi aranal 2025 ; 

- Haaju kaalisi na heddorii alkadar hono no laluwa keesuwal kaalisi laamu 

aykoriinoo, ɗum woni Buuɗi  462 478 138 000 buuɗi men SEEFA.  

Joonde battaa en hokkii yarda yaharude oo porje laluwa to asammbule depite en 

tarazison.  

Talkuru kumpital jeegaɓurdu wo banngaal yamiroore (dekere) waɗugol 

keeri e laabi hawju ley hawju kaalisi ley Ammbasaadiiji e Konsilaaji (MDPC) 

Burkina Faso.  

Rafi ndeenaagu ngonuɗo hannden o na haani yimɓe ɓuyta muuyɗe e depansiiji 

laamu. Tinnitaaje ngaɗaama banngal huccingol jawdi leydi ley golleeji nafooji 

suudu baaba e haɓdugol e yimɓe ladde bononndaaɓe.  

Oo dekere na waylita hawju sarwiisiiji hawju yigiraagu leyɗe e konsilaaji sanne 

faa ɓuyta depansiiji majji keewɗi. Anniya hawrondingol sarwiisiiji hawju kaalisi 

majji wo saaba ɗum.  

Tabintingol oo dekere wallan e hegintingol hawju kaalisi Ammbasaadiiji e 

Konsilaaji dey walla e fonndugol depansiiji keesu laamu leydi. 

  

I.3. BANNGAL BATTAARE HIILNIINDE YIGIRAAGU E LEYƊE 

JANANE, GOLLIDAL E LEYƊE PIILUƊE EN E BURKINAAƁE 

NGONUƁE LEYƊE JANANE  

Joonde battaa en tabintinii  dekere  banngal daliliiji kuuɓuuɗi jaaral gollirde e 

jooɗagol, e sarɗiiji nnjoɓdi e nafakaaji kokketeeɗi gollooɓe belaade e konsilaaji    

(MDPC) Burkina Faso.  

Oo dekere yo naatondirgol dekere l°2019-

1114/PRES/PM/MINEFID/MAEC/MIABE/MFPTPS mo 15 sappo e go’aɓurdu 

2019 banngal sarɗiiji njoɓdi e nafakkaaji gollooɓe belagol e konsilaaji Burkina 

janandi, dekere l°2019-0953/PRES/PM/MAEC mo 11 sappo e go’aɓurdu 2019 

dartingol daliliiji jaaral gollirde e jooɗagol ley ambasaddiiji e konsilaaji Burkina 

janandi  dekere  l°2008-607/PRES/PM/MEF/MAECR/DEF banngal militeer en  

Keyɗintinɗe mawɗe ley oo dekere woni :  

- tabintingol daliili keso njoɓdi jowiiɗo dow alamaaji gollal ; 

- fonndugol njoɓdiiji konsil en  wallooɓe  (kuuɓuuɓe maa feereeɓe ) 

golleeji  belagol potuɗo e laamu mum  ; 

- dartingol  indice mawɗo hokka soldaasi en e yimɓe wallooɓe militeer dow 

laamu tinndinoowo aran ; 

- rafi adugol depansiiji keesuwal laamu kaɓɓodiiɗi e gure yimɓe 

jahareteeɓe golle maa cuɓaaɓe ley golleeji MDPC ; 

- rafi tilsere laamu adugol golle ley sarwisiiji belagol maa konsilaaji  rewɓe 

gollooɓe maa ɓee ngollataa ley ɗii sarwisiiji belagol. 

Tabintingol oo dekere wallan ɓuytugol depansiiji njaaki  sarwisiiji belagol e 

konsilaaji   du Burkina Faso heɓa hawrondina daliliiji faa ɓantaare. 

 

I.4. BATTAARE HIILNIINDE GOLLOOƁE LAAMU, GOLLE E 

REENUGOL GOLLOOƁE 

Joonde battaa en tabintinii dekereeji ɗiɗi (02).  

Dekere arano woni sarɗi feereeji golle mballooje. 

Oo dekere yo janngitagol dekere  l°2021-0529/PRES/PM/MINEFID/MFPTPS 

mo 09 lewru jeegaɓurdu hitaande 2021 banngal sarɗi feereejo  golle nafoowo 

faa  waɗa baylite gaɗaɗe ley sarɗi dewtere heyre battaaje golleeji laamu(RIME). 

Gollal nafoowal na hawrondina golleeji ballooji waɗugol golleeji ɗi laamu jey 

gollude. 

Heyɗintingol mawngol ley oo dekere woni adugol golleeji kesi joƴƴinaaɗi e 

laaɓingol golleeji e daliliiji heɓugol ɗii golleeji. Yo golleeji banngal hakkillo e 

golle mballa. 

Golleeji hakkillo woni dukeyaaku gollal ko haɓɓodii e hakkillo, gollal mballa 

hakkillo e gollal hakkillo. Banngal golle mballa, yo gollal golloowo e golloowo 

jom baawal. 

Tabintingol oo dekere wallan tanñorde hegitaare lobbere  e fonnditingol golleeji 

battaare laamu. 

Dekere ɗiɗaɓo joƴƴinii sarɗi ɓuruɗo gollande laamu. 

Sarɗi ɓuruɗo gollande laamu woni tilsere ɓii-leydi burkina fu heddaade ley golle 

laamu so gollanoo laamu maa ekkitotooɗo gollal laamu, wonanaa laamu so o 

walaa alkadara golloowo laamu, so laamu hollii muuyɗe. 

Oo dekere wallan  : 

- joƴyinde tilsere ɓii leydi burkina fu heddaade e golle laamu so 

noddaamaa saabe nafakka kuuɓuka ; 

- laaɓinde wakkati tilsuɗo gollal gaɗa formason mo laamu hokki buuɗi 

saabe haajuuji sarwiisi ; 

- joƴƴinde njoɓdiiji so golloowo laamu , ekkitotooɗo gollal laamu maa 

ɓii-leydi fu mo rewaay sariya mo laamu joƴƴinii o.  

Oo dekere riiwataana hantude joppe gollooɓe laamu jogiiɓe baawe e annde ɓe 

laamu ekkitii gollal ɗo joƴƴinii annde kese.  

Tabintingol oo dekere wallan laamu heɓude gollooɓe jogiiɓe annde e baawe faa 

ngaɗa golleeji muɓɓen. 

 

I.5. BATTAARE HIILNIINDE SARIYA, KAANE HIMƁE, KAWTAL 

HAKKUNDE JEƁE LAAMU. 

Joonde battaa en tabintinii talki kumpial ɗiɗi  (02) . 

Talkuru kumpital aranurdu  yo banngal porje dekere  tabintingol  atiimu en, 

ɓe laamu daranii 

Oo dekere riiwataanaa tabintinde hono atiimu en ɓe laamu daranii sukaaɓe 129 , 

ɓiɓɓe vedepe en , soldaasi en yiite e daraniiɓe ndeenaagu leydi, fuu keddiiɓe ley 

hamnde gaɗa kippaale yimɓe bonɓe. 

Tabintinde oo dekere wallan suka fu keɓuɗo  nawtoro kaane ɗe sariya atiimu mo 

laamu daranii, hono no sarɗiiji laluwa l°003-2022/ALT mo 10 lewru jeegaɓurdu 

hitaande 2022 banngal sariya atiimu en ɓe laamu daranii holliri nih. 

Talkuru kumpital ɗiɗaɓurdu yo banngal porje laluwa hegitaare e njaaki 

daliliiji da’aaji ñifugol luure, na noddiree « Laluwa Faso Bu Kawre » yo haala 

men  moosinkoore.  

Na tayke kee ley janɗe ɗe enstiti de la Haye banngal heyɗintingol haanere 

(HiiL) waɗii ley hitaande 2022 e battaare hilniinde sariya ley hitaande 2023, kee 

fay so sariyaaji finaatawa moƴƴingol luure njoppaama ley daliili keso 

moƴƴingol luure , na keddi faa joonin na nawtoree ley jamaa. Kiite ɗe kollii kee  

luure ɗe ɓuraay jeɓe 5% ngarata yeeso sariya dey keɓa daliili mbilto. 

Na holla kee daliliiji sariya finaatawa na ngoodi hoolaare e jamaa keewɗo na 

nawtoro ɗum.    

Oo porje laluwa na joƴƴina pelle moƴƴingol luure aranal ley gure e deende 

galluuje. Na joƴƴina ley departemaaji pelle bullitorɗe ɗiɗaɓe, so gosuuji taƴaaɗi 

ley gure potanay ɓe. 

Oo porje laluwa wallan semmbinde lunnde sariya ley jamaa faa hokka ɗum 

semmbe, hoya heɓude dey humta haajuuji jamaa. 

Joonde battaa en hokkii yarda yaharude porje laluwa o’o to asammbule depite en 

taranzison. 

II. KIBAARUUJI KAALAAƊI 

II.1. Battaa  kiilniiɗo yigiraagu e leyɗe janane, gollidal e leyɗe piiluɗe en e 

burkinaaɓe ngonuɓe leyɗe janane humpitii joonde battaa kumpital fijo  77ɓo 

ñalaande adunaaru soldaasiiɓe Nason zini daraniiɓe jam noddirteeɓe kaski ble 

en, ñannde 30 lewru joyaɓurdu ley ngalluure Wagadugu. 

Ngoo fijo, waɗaamaa dow hoore batu  « Battane golleeji tabintingol jam » 

wallii yettude soldasi en Burkina keddiiɓe ley kaɓooji tabintingol jam e hollude 

yettoore Nason Zini golleeji ɗi ɓe ngaɗi.   

Fijande ñalaande adunaaru kaski ble Nason Zini hollan mballa ñannde fu    

Burkina Faso tinnitaaje adunaaru banngal jam e wallude tinndinde jamaa dow 

nafaa oo aadi reenugol leydi e ndewgu. Ɗum wallan funtinde tilsere waylitinde 

golleeji tabintingol jam faa humta saɗɗaaji gonuɗi hannden. Oo daliili,Burkina 

Faso hollii miilo mum banngal daliili potuɗo e ko woni hannden.   

 

II.2. Battaa  kiilniiɗo sariya, kaane himɓe, kawtal hakkunde jeɓe laamu, jom 

lammbaaji laamu humpitii joonde battaa en ko haɓɓodi e fijande ñalaande jam e 

muñal, (JIPT), hitaande 2025. 

 Burkina Faso, hono jenɗe goɗɗe gonuɗe ley Nason Zini (ONU), fijanan ɗee 

ñalaaɗe 21 lewru jeeynaɓurdu yahade 16 lewru sappo e go’aɓurdu 2025 dow 

hoore batu  « lunnde e golle daliliiji finaatawa ley ñifugol luure e ɓantaare 

gondal lobbal e reenugol jam ley Burkina Faso ». fijande ndee ñalaande 

fuɗɗan JIPT na aykaa ñannde 20 lewru jeeynaɓurdu  2025 ley kapital  Giiriko. 

Feendaare huuɓunde riiweteende e fijande ɗee ñalaaɗe woni waddude yimɓe 

tewtude darjaaji muñal e jam e semmbingol wullitoragol daliliiji finaatawa 

ñifugol luure. 

II.3. Battaa  kiilniiɗo cellal yimɓe  humpitii joonde battaa en tawegol Burkina 

Faso battaa en kilniiɓe cellal leyɗe deental leyɗe saahel, ngaɗungal ñannde 02 

yahade 04 lewru jeegaɓurdu 2025 gere Ñame leydi Nijeer. 

Ngal kawrital riiwataanaa semmbinde gollidal banngal cellal hakkunde leyɗe 

deental saahel ayeyes (AES). 

Ley kawrital ngal, battaa en kiilniiɓe cellal AES poti dow tilsere haandinde 

hooreeɓe leyɗe , joƴƴingol waalde hawtaande daraniinde cellal ley ndewgu 

deende nde.  

Wooɗi du, ɓe ndartinii gollidal ley nokkuuje keewɗe ɗum woni : 

- haybugol ñawuuji e jokkondirgol hawju ñawuuji daaɓooji e jawuuɗi goɗɗi 

cella jamaa e kiiñol  cellal e ceeri leyɗe  ; 

- hawrondingol feso e ceeri ley ndewgu deental ngal ; 

- fonndugol sariyaaji e heɓugol cafaaje e gineeji cellal goɗɗi  ; 

- ɓeydugol heɓude sawra yimɓe ɓeyda wallondirgol ley tinnitaaje ley 

sawrugo feereewol ley deental ngal. 

Senngo gollal ngal, battaa en kilniiɓe cellal ley ayeyes, hooreejo leydi Nijeer, 

jeneral Abduraman CAIYNI jaɓɓoke ɓe. Ɓe njehi lokotoroore Ñame mawnde, 

innde gootoojo saabe mbooɗirka gineeji mum e anndal mum ley cellal yoga 

hono oppugol ɓernde.  

 

II.4. Battaa  kiilniiɗo jannde koleesiiji, liseeji ekkitagol golle e anndangol 

golleeji  humpitii joonde battaa en ko haɓɓodi e kawrital leydi dow jannde e 

ekkitagol gollal junngo e (EFPT), ayka waɗude 25  yahade 26 lewru 

jeeynaɓurdu 2025 ley galluure Wagadugu. 

Feendaare huuɓunde ngal kawrital woni hollude jiile hannde jannde e ekkitagol 

gollal junngo e yimɓe wallooɓe  heɓa hawrondina joƴƴingol baylite e keyɗintine 

mawɗe kaɓɓodiiɗe. Kawrital ngal na jogi miilo laataade nokku miilo, batu e aadi 

gollooɓe e gollidiiɓe heɓa semmbina jannde e ekkitagol gollal junngo. 

 

II.5. Battaa kiilniiɗo piilki, ndiyam e la’aare yottinii jonnde nden kibaaruuji 

ɗiɗi (02).  

- Kibaaru arano yo banngal no ndiyam worri faa e ñannde 27 lewru 

jeetataɓurdu hitaande 2025.  

Naatugol ndiyam ley maayooji leydi mawɗi ndagu maayo komowe, ngo Muhun, 

ngo Nakammbeé e ngo Nizeer wallii e hebbingol ndiyal ley nokkuuje jaɓɓorɗe 

ndiyam leydi.  

Ñannde 27 lewru jeetataɓurdu hitaande 2025, hiiñugol nokkuuje jaɓɓorɗe 

ndiyam mawɗe gattanaaɗe hiilngo na holla kee ndiyam naatundam na heewi. 

 No ɗam waalorii woni no rewti nih : 

- Nokkuuje sappo e nay (14) ngoni keewuɗe faa wellitii (faa ɓuri jeɓe 

100%) ; wo  baraasiiji Bagre, nga Ziga, nga Samandeni, nga Seytenga, 

nga Vi, nga Duru, nga Lummbila, nga Segenega, ɗi waga (2+3), nga 

Luuda, nga Tusiyana, nga Musodugu, nga Titawo e nga Giti ; 

- Baraasiiji ɗiɗi (02) ngoni keewuɗi no hawriri ɗin ngoni nga Lobi 

keewunga faa hewti jeɓe 85,80% e nga Kompiyennga keewunga faa hewti 

jeɓe 84,32% ; 

- Baraasiiji ɗiɗi (02) ngoni keewuɗi faa ɓuri hakkunde seeɗa ɗiin ngoni 

baraasi Goyre keewunga faa hewti jeɓe 54,88% e weendu Bam keewundu 

faa hewti jeɓe 71,74% ; 

- Baraasi gooto (01) woni ko heewugol muuɗum hewtaay hakkunde dey na 

hawra e jeɓe 40,00% , ɗum woni baraasi Waygiya; 

- Walaa fu jaɓɓorde ndiyam nde heewugol mum ñaki jeɓe 25%. 

Banngal ilugol ley calluɗi, taykaama kee ley calluɗi ɗo ndiyam ilata na naata ɗin 

keewi faa wittii ley calluɗi Muhun fuu.  

Ley callugol Nakammbe, ndiyam naatii faa wittii ko ɓuri fu ley Bagre, Ziga, 

Lummbila, Waga (2+3) e Wayen faa so rentaaki ndiyam ilan ley galluuje dey 

wittoro nokkuuje sera galluuje joɓɓotooɗe ilam.  

En njottiniran ley callugol Komowe, to naatugol ndiyam naati no hawriri (ley 

nokkuure Diyarabakoko), dey na horee wawtu fu. 

Banngal ɗii kibaaruuji, kulol e parite yoga taykaama. Ɗum woni :  

- Mbubbamji gere maa kuuɓuɗi so ƴoonge toɓii ɓeydoke, ko ɓuri fu 

nokkuuje keeduɗe e ɗo ndiyam jooɗotoo maa ley galluuje ɗo laabi ilam 

hegintinaaka ; 

- Parite tuuningol ndiyeele ; 

- Parite saakagol ndiyam calluɗi ndagu ɗi (Boromo, Dapola, Wayen) ; 

- Ñakere ndiyam ley nokkuuje yoga, ndagu baraasi waygiya e nga Goyre 

faa saaboo ñakere ndiyam njaretee-ɗam e mbiccirtee-ɗam. 

- Kibaaru ɗiɗaɓo on wo banngal naatugol daabaaji nguuruɗi ley laddeeji, 

ley galluuje e ley gese nannde 22 e 23 lewru jeetataɓurdu hitaande 2025.  

Daabaaji ɗiɗi guuruɗi ley ladde luggunde nji’aama ñannde aljumaare 22 lewru 

jeetataɓurdu hitaande 2025 ley galluuje mawɗe ɗiɗi ley leydi men. Ɗum woni 

nagge ladde (eda) ñalol ley Sekteere 50 deende Balkuy, dow tariyaare 

aronndisman 12 Wagadugu ɗo golf fiɗete, e ñiiwa ngora ley sekteereeji 25 e 26 

aronndisiman 5 ngalluure Boobo-Julaso.  

Battaare hiilniinde piilki heɓaay no waɗi so wanaa yamiri daabaaju ɗiɗi ɗi piɗee 

caggal ko ɗi ronkaa yirfeede.  

Ñannde 23 lewru jeetataɓurdu hitaande 2025, ñiiwa fercii ngesa ley komin 

Cefora, porvensi Komowe, ndewgu Tannuñan dey, nawni neɗɗo nayeejo faa 

joomum maayi. Sarwiisiiji kawjiiɗi daabaaji kollii hooreeɓe leydi dey yottinoy 

du’aawu koreeji njawtuɗo on.  

Naatugol daabaaji ladde ley galluuje e ley gese wo sifa mo woowa yi’eede dey 

waɗiino e duuɓi paltiiɗi. sarkagol daabaaji ɗin na fiirtireede ko rewti ɗum  : 

- Ɓuytagol ladde ɗo daabaaji ɗi mbuuri saabotoo faa ɗi tewta ñaamdu ley 

gese e ley galluuje  ; 

- Taƴugol laabi daabaaji ladde  ; 

- Udugol daabaaji ladde ley nokkuuje deenaaɗe  ; 

- Waylitingol laddeeji e nokkuuje demeteeɗe e mareteeɗe  ; 

- ɓeydagol lohagol saabu rafi hiilnagol nokkuuje deenanooɗo  ley wawtu 

mo ngonuɗen hannde  e rafi ndeenaagu leydi. 

Burkina Faso na wondi ñiibi e edaaji keewɗi. Ley talkuru kumpital sifa ñiibi ndu 

UICN yaltini na hollaa kee ñiibi ko woni ley Burkina Faso na foti 6850, dey na 

hawra e hakkunde ñiibi gonuɗi ley  Afiriki gorgaare. Na’i ladde limaaɗi ley 

Hoggo W, ladde Arli e ko fiili ɗu na foti 34 619 dey ko limaa ley ladde 

Nazennga wo na’i ladde 177.  

III.1. HOKKUGOL LAAMU LEY SARWIISIIJI LAAMU MAWƊI 

 

A. BANNGAL LAAMORDE HOOREEJO LEYDI  

 

-  Musey Haaruna SAWADOGO, Dunkeejo tinndinoowo maa 

mballiroowo anndal mum (Konsiltan), hokkaama laamu Persidan sarwiisi 

Burkina kawjiiɗo yiite atomikki (ABEA). 

 

B. BANNGAL LAAMORDE HOOREEJO BATTAA EN LEYDI  

- Musey Mohamed ZOROM, Matirikil 91 674 N, Kawjo sarwiisiiji 

kaalisi, kalaasi 1ɓo, eselon 8ɓo, hokkaama laamu Tuumtotooɗo sarwiisiiji 

anndanɗo golle ; 

-  Musey Amado BIKENGA, Matirikil 91 956 B, Kawjo sarwiisiiji laamu 

, kalaasi 1ɓo, eselon 7ɓo, hokkaama laamu Tuumtotooɗo sarwiisiiji 

anndanɗo golle.  

 

C. BANNGAL BATTAARE HIILNIINDE HAWJAGOL LAAMU 

LEYDI E YAADU 

-  Musey Lisiyen GENGERE, Matirikil 91 945 R, Kawjo sarwiisiiji 

laamu, kalaasi 1ɓo, eselon 8ɓo, hokkaama laamu Sekereteere zeneral 

ndewgu Nando ;  

-  Musey Bepampo WOBA, Matirikil 238 014 P, Kawjo sarwiisiiji laamu, 

kalaasi 1ɓo, eselon 8ɓo, hokkaama laamu Hoo komiseere porvensi Poni ; 

-  Musey Simeyon Lawjolo TOWE, Matirikil 105 207 E, Kawjo 

sarwiisiiji laamu, kalaasi 1ɓo, eselon 8ɓo, hokkaama laamu Sekereteere 

zeneral porvensi Nummbiyel ; 

-  Musey Mumuni WEDIRAWGO, Matirikil 220 629 B, Kawjo sarwiisiiji 

laamu , kalaasi 1ɓo, eselon 5ɓo, hokkaama laamu Perfet departema Peni ;  

-  Musey Yakuba BAARO, Matirikil 116 973 R, Sekereteere golle laamu, 

kalaasi 1ɓo, eselon 7ɓo, hokkaama laamu Perfet departema Kayan ;  

-  Musey Biya TOPAN, Matirikil 75 963 G, Sekereteere golle laamu, 

kalaasi 1ɓo, eselon 8ɓo,  hokkaama laamu Perfet departema Kogo ;  

-  Musey Yammbi BAMOGO, Matirikil 212 065 Y, Kawjo sarwiisiiji 

laamu , kalaasi 1ɓo, eselon 6ɓo, hokkaama laamu Perfet departema 

Diyapaga. 

 

D. BANNGAL BATTAARE HIILNIINDE NDEMRI, MARAL E 

JAWDI LEY NDIYAM 

-  Musey Karim TARAWORE, Matirikil 224 490 G, Dunkeejo demal, 

kalaasi 1ɓo, eselon 3ɓo, hokkaama laamu Direkteere kawjo demal, maral e 

daabaaji ley ndiyam Porvensi Leeraba ;   

-  Musey Zoubabio TAMINI, Matirikil 91 327 A, Konseye demal, kalaasi 

1ɓo, eselon 8ɓo, hokkaama laamu Direkteere kawjo demal, maral e daabaaji 

ley ndiyam Porvensi Komonjaari. 

  

E. BANNGAL BATTAARE HIILNIINDE NDEENAAGU YIMƁE 

-  Madam Kiyansigire Ines SUBEEGA/MEDA, Matirikil 200 326 J, 

Kawjo sarwiisiiji laamu , kalaasi 1ɓo, eselon 7ɓo, hokkaama laamue 

Tuumtotooɗo golle ley  Sarwiisi leydi kiilniinde ndeenaagu nokkuuje 

golle kanŋe na raɓɓinɗiniraa Onasim (ONASSIM). 

F. BANNGAL BATTAARE HIILNIINDE GOLLE ƁINNGU 

MAANAAKU E BALLONDIRAL YIMƁE LEYDI 

-  Musey Useyni SORO, Matirikil 108 486 H, Ensipekteere jannde cukaloy, 

kalaasi 1ɓo, eselon 11ɓo, hokkaama laamu Hooreejo aykoore keesu kaalisi 

« Hawju e mballa », ɓeydita e laamu makko Direkteere zeneral kawjo 

segilooji e limle golleeji ;  

-  Madam Teereez Valeri SANU, Matirikil 220 409 M, konseye banngal 

ɓantaare ko haɓɓodii e ngoraaku e ndewaaku, kalaasi 1ɓo, eselon 8ɓo, 

hokkaama laamu Responsable du programme budgétaire 048 « Femme et 

genre », ɓeydita e laamu makko Directrice générale de la Promotion de la 

femme et du genre ; 

-  Musey Windkouni Benjamin WEDIRAWGO, Matirikil 205 354 S, 

Inspecteur d’éducation spécialisée, 1ère classe, 6e échelon, hokkaama 

laamu Hooreejo aykoore keesu kaalisi 049 « suka e koreeji », ɓeydita e 

laamu makko Direkteere zeneral kawjo koreeji e suka ; 

-  Musey Isay FORO, Matirikil 46 400 C, Kawjo golleeji banngal 

nguurndam, kalaasi 1ɓo, eselon 12ɓo, hokkaama laamu Hooreejo aykoore 

keesu kaalisi 050 « Ballondiral leydi, hawju balaawuuji e torraaji 

caabotoo,di ,binngu maanaaku », ɓeydita e laamu makko Direkteere 

zeneral ballondiral e ɓantaare. 

 

G. BANNGAL BATTAARE HIILNIINDE CELLAL YIMƁE   

-  Musey Unanlini COMMBIANO, Matirikil 53 732 T, hawjo lokotorooje 

e sarwiisiiji golle sawrugol, Kategori N1, kalaasi 1ɓo, eselon 13ɓo, 

hokkaama laamu Direkteere zeneral Lokotoroore Iniversite mawnde nde 

Pala. 

H. BANNGAL BATTAARE HIILNIINDE LAABI E JOKKONDIRAL E 

NOKKUUJE 

 

-  Musey Ismayel ZEBRE, Matirikil 74 293 E, Dunkeejo (Enzeniyeere) 

bannal ñiɓngo, kalaasi 1ɓo, eselon 16ɓo, hokkaama laamu daraniiɗo nile 

golle battaa ; 

-  Musey Erik BUDA, Militeere mawɗo (Ofisiye), hokkaama laamu 

Sekereteere kawjo golleeji ñiɓngo laabi ɗo yimɓe keewɓe kooƴetee golle. 

 

I. BANNGAL BATTAARE HIILNIINDE JANNDE LEYIIRE, JANNDE 

HAALAAJI FINAATAWAA E ƁANTAARE HAALAAJI FINAATAWAA  

-  Musey Benewennd Bonaventiiri SEGEDA, Matirikil 48 454 W, 

Ensipekteere zeneral jannde lekkol e haalaaji finaatawa, 1ère classe, 11e 

échelon, hokkaama laamu Direkteere zeneral des Etudes et des statistiques 

sectorielles. 

 

J. BANNGAL BATTAARE HIILNIINDE JANNDE KOLEESIIJI, 

LISEEJI EKKITAGOL GOLLE E ANNDANGOL GOLLEEJI  

-  Musey Beleesi Benuwa YAWO, Matirikil 101 722 E, Tinndinoowo no 

jannde segonndeere yaharata, kategori PB, eselon 16ɓo, hokkaama laamu 

Direkteere zeneral jannde e ekkitagol baawe e golleeji ; 

 

K. BANNGAL BATTAARE HIILNIINDE JANNDE SEEƁUNDE, 

TEWTUGOL ANNDE E GOLLITIRƊI KESI 

-  Musey Armand TENKODOGO, Matirikil 324 683 G, Kawjo sarwiisiiji 

laamu , kalaasi 1ɓo, eselon 5ɓo, hokkaama laamu Sekereteere zeneral 

iniversite Burkina Faso mo jannde ley callali enternetti (UV-BF). 

III.2. RIIWUGOL E GOLLE LAAMU 

Jnnde battaa en hollii riiwugol gollooɓe laamu 20 jiyaaɓe ley battaaje laamu 9 

e teetugol barjitaaje gollooɓe saabu ko ɗum en waɗanaa ley golle muɓɓen.  

Riiwegol ngol tabintinaama caggal hiiñugol laaɓal talki ceedorɗi jannde ɗi 

yimɓe kolli dey kooƴiraa golle maa kokkiraa laamu ley sarwiisiiji laamu. Kiiñol 

ngol wo  Deental hawju rafi hegitaare SEYERDE(CRD) e battaare hiilniinde 

gollooɓe laamu, golle e reenugol gollooɓe, dey kawri e talki ceedorɗi jannde 

fewreeji kawra. 

 

Ɗum saabi dey, gollooɓe laamu ɓe inɗe muɓɓen dewti ɓe ndiiwaama ley golle 

laamu:      

 

ley battaare hiilniinde hawjagol laamu leydi e yaadu : 

- Madam Binta IDOGO/DAYAMBA, Matirikil 326 709 Y, golloowo ley 

biron.  

ley battaare hiilniinde ndemri, maral e jawdi ley ndiyam : 

- Musey Ebenser EDASHOLA, Matirikil 259 050 K, Sofeere ; 

- Musey Mahammadi WEDIRAWGO, Matirikil 118 815 V, Sofeere ; 

- Madam Safiyatu KARAMBIRI, Matirikil 256 997 P, Teknisiyen 

sipperiyeere maral. 

ley battaare hiilniinde gollooɓe laamu, golle e reenugol gollooɓe : 

- Musey Saydu Etiyen SEBGO, Matirikil 216 399 F, golloowo dunkeejo 

hawju gollooɓe. 

Ley  battaare hiilniinde kumpital, finaatawaa, ñeeñal e yiilunde itta kumpa: 

- Musey Hamidu LI, Matirikil 76 269 S, golloowo biron.  

ley battaare hiilniinde sariya, kaane himɓe, kawtal hakkunde jeɓe laamu, 

jom lammbaaji laamu: 

- Musey Roze GUBA, Matirikil 92 540 E, Greffier.  

Au titre du ministère de la Santé : 

- Musey Yakuba FAYAMA, Matirikil 58 021 Y, Dunkeejo annde cawrol ; 

- Madam Wendkuni Evelin KINNDA, Matirikil 264 750 W, dokotoro 

pamaro (Enfirmiyeere brevete) ; 

- Madam Aminata SAWADOGO, Matirikil 250 581 J, dokotoro bollo 

ndimu (Saaz fam) ; 

- Musey Adama KOMI, Matirikil 290 274 M, I Dunkeejo annde cawrol e 

ndimu ;  

- Musey Tennga Sarl WEDIRAWGO, Matirikil 103 711 K, kawjo kaalisi 

(kontaabulu) ;  

- Musey Lebiri SAWADOGO, Matirikil 251 195 Z, Sofeere ;  

- Musey Boureema BORO, Matirikil 103 794 F, Anndaɗo moƴƴingol. 

ley battaare hiilniinde naatugol golliral ordinateeriiji, sarwiisiiji posti e 

kumpitirɗi kesi : 

- Madam Orokiyatu TARAWORE, Matirikil 87 532 N, golloowo biron.  

Ley battaare hiilniinde jannde koleesiiji, liseeji ekkitagol golle e anndangol 

golleeji : 

- Madam Iren BATIYONO, Matirikil 119 146 B, ballo golle laamu ;  

- Musey Jan Kolood BELEM, Matirikil 86 156 Y, Porofeseere liseeji e 

koleesiiji mawɗo ;  

- Musey Yuusuf JALLO, Matirikil 55 549 U, Porofeseere liseeji e 

koleesiiji mawɗo ;  

- Musey Musa KONSIMMBO, Matirikil 216 095 V, Sofeere .  

 

Ley battaare hiilniinde jannde seeɓunde, tewtugol annde e gollitirɗi kesi : 

- Musey Aleksi KAFANDO, Matirikil 54 109 S, Anndaɗo golle 

laboratuwaaru cawrol mawɗo. 

III.3. TEETUGOL LAAMU 

LEY BATTAARE HIILNIINDE HAWJAGOL LAAMU LEYDI E YAADU 

 

Musey Siéniban YAKUWE, Matirikil 211 751 N, Ofisiye poliisi en, ittaama e 

laamu Perfet departema Solhan. 

III.4. HOKKUGOL LAAMU LEY DEENTE E SARWIISIIJI LAAMU 

Jonnde battaa en hokkii laamu kawjotooɓe ley deente hawju sarwiisiiji mawɗi : 

- to : hawjorde kaalisi yimɓe daraniiɓe jinngangol e ndeenaagu  leydi dow 

innde laamorde leydi Faso ;  

to Sarwiisi leydi daraniiɗo ɓantaare mballaaji kuuɓuɗi (ANPFI) dow 

innde battaare hiilniinde faggudu e hawju kaalisi laamu ; 

- to Sarwiisi Burkina kiilniiɗo sinima e ko haɓɓodii e televijon (ABCA) 

dow innde battaare hiilniinde kumpital, finaatawaa, ñeeñal e yiilunde itta 

kumpa ; 

- to Keesu kaalisi feereejo daarnanaaɗo ñiɓngo laabi Burkina (FSR-B) dow 

innde battaare hiilniinde laabi e jokkondiral e nokkuuje. 

Jonnde battaa en hollii du, hokkugol laamu kawjotooɗo ley Deental hawju e 

tuumtagol to sarwiisi leydi kiilniiɗo laanaaji piirooji kooƴooji yimɓe ɓolɓe 

(ANAC) dow innde battaare hiilniinde hawjagol laamu leydi e yaadu. 

Nde hollii kasin du hokkugol laamu persidan Deental hawju  Sarwiisi Burkina 

kiilniiɗo sinima e ko haɓɓodii e televijon (ABCA). 

A. LAAMORDE LEYDI BURKINA 

Jonnde battaa en adii dekere kolloowo hokkugol  Madam Mariyam KONE, 

Militeere mawɗo (Ofisiye), Laamu kawjo wakiili gollooɓe, ley deental hawju 

sarwiisi kawjiiɗo kaalisi yimɓe daraniiɓe jinngangol e ndeenaagu  leydi, ko 

ɓooyol laamu aranol ngol duuɓi tati (03).  

 

B. BATTAARE HIILNIINDE HAWJAGOL LAAMU LEYDI E 

YAADU 

Jonnde battaa en adii dekere kolloowo heyɗintingol laamu Madam Hañamu 

Sidoni Deniizi BAGE/BADUN, Matirikil 105 150 S, Konseye banngal 

yigiraagu leyɗe, Kawjo wakiili laamu leydi, dow innde battaare hiilniinde 

yigiraagu e leyɗe janane, gollidal e leyɗe piiluɗe en e burkinaaɓe ngonuɓe leyɗe 

janane to deental hawju e tuumtagol Azansi leydi kawjiiɗo laanaaji piirooji ɗi 

yimɓe ɓolɓe na raɓɓinɗiniraa Anak (ANAC) ko ɓooyol laamu cakiterewol ngol 

duuɓi tati (03), ƴuwude ñannda 03 lewru joyaɓurdu hitaande 2024.  

 

C. BATTAARE HIILNIINDE FAGGUDU E HAWJU KAALISI 

LAAMU  

Jonnde battaa en adii dekere kolloowo hokkugol Madam Rakiyata 

GIGMA/NABI, Matirikil 212 307 X, Konseye banngal faggudu, Laamu Kawjo 

wakiili laamu leydi, dow innde battaare hiilniinde ɓantaare lujinaaji, jaagu, e 

golle ñeeñal to deental hawju Sarwiisi leydi daraniiɗo ɓantaare mballaaji 

kuuɓuɗi (ANPFI) ko ɓooyol laamu aranol ngol duuɓi tati (03). 

 

D. BATTAARE HIILNIINDE KUMPITAL, FINAATAWAA, ÑEEÑAL 

E YIILUNDE ITTA KUMPA  

Jonnde battaa en adii dekereeji ɗiɗi (02). 

Dekere arano na holla hokkugol yimɓe dewtuɓe ɓe, laamu Kawjuɓe to deental 

hawju Sarwiisi Burkina kiilniiɗo sinima e ko haɓɓodii e televijon (ABCA) ko 

ɓooyol laamu aranol ngol duuɓi tati (03). 

 

KAWJUƁE BAKIILI EN LAAMU LEYDI  

Dow innde battaare hiilniinde kumpital, finaatawaa, ñeeñal e yiilunde itta 

kumpa : 

- Musey Moktar SANFO, Matirikil 117 275 J, Konseye banngal hawju 

jawdi finaatawa. 

Dow innde battaare hiilniinde hawjagol laamu leydi e yaadu : 

- Musey Kadiso SAYAWOGO, Matirikil 324 909 T, Konseye banngal 

hawju gollooɓe e jeɓe laamu. 

Dow innde battaare hiilniinde ɓantaare lujinaaji, jaagu, e golle ñeeñal : 

- Musey Ali Badra PAARE, Matirikil 303 468 L, Konseye banngal 

faggudu. 

Dow innde battaare hiilniinde jannde seeɓunde, tewtugol annde e gollitirɗi 

kesi : 

- Madam Valantin PALM/SANU, Matirikil 254 793 M, Jannginoowo-

pilotooɗo. 

 

Dow innde battaare hiilniinde gollooɓe laamu, golle e reenugol gollooɓe : 

- Musey Piyeer BUNNDAWNE, Matirikil 77 748 L, Konseye banngal 

hawju gollooɓe. 

Dow innde battaare hiilniinde naatugol golliral ordinateeriiji, sarwiisiiji 

posti e kumpitirɗi kesi : 

- Musey Bartelemi KONSEYBO, Matirikil 49 501 R, Dunkeejo 

(Enzeniyeere) banngal golleeji enformatikki. 

Dow innde battaare hiilniinde yigiraagu e leyɗe janane, gollidal e leyɗe 

piiluɗe en e burkinaaɓe ngonuɓe leyɗe janane : 

- Musey Usman BA, Matirikil 104 406 S, Wakiili mo laamu battaa. 

KAWJO WAKIILI SARWIISI LEYDI KIILNIIƊO MOƳƳINGOL 

LARAL LEYDI E ÑIƁNGOOJI NA RAƁƁINƊINIRAA OYENSE-AK 

(ONC-AC) 

- Madam Wuryan Nadeezi Freezi GINKO/YEN, Matirikil 329 473 Y, 

Konseye banngal segilooji e hiiñugol. 

KAWJO WAKIILI GOLLANOOƁE KO’E MUƁƁEN BANNGAL 

FINAATAWA  

Dow innde Fedde leydi banngal sinima e televijon Burkina Faso na 

raɓɓinɗiniraa Efenka-BF (FNCA-BF) : 

- Madam Mamunata NIKEEMA, Ngaɗoowo sinima. 

 

Dow innde Deental gollirooɓe cuuɗi sinima e televijon ley Burkina Faso : 

- Musey RakisYawoba Rodiriigi KABOORE. 

KAWJO WAKIILI JEƁE LEYDI KOKKITAAƊE LAAMU  

Dow innde bakkilaaɓe komin Wagadugu : 

- Madam Mamunata WEDIRAWGO/KIYEMTOORE, Matirikil 

304 365 D, Konseye banngal hawju hayaaku e jannde wawtu fu. 

 

KAWJO WAKIILI SARWIISI BURKINA KIILNIIƊO SINIMA E KO 

HAƁƁODII E TELEVIJON (ABCA) 

Dow innde gollooɓe : 

- Musey Etiyen BUGMA, Matirikil 202 707 T, Ballo banngal annde 

dokkal kibaaru e haala. 

Dow innde janngooɓe : 

- Musey Rañangnewennde Keven SAWADOGO, Janngoowo, kaɗdi 

ɓooyol laamu makko hooreyaaku janngooɓe. 

Dow innde jannginooɓe : 

- Musey Isiyaka KONATE, jannginoo njoɓeteeɗo ko golli (vakateere). 

Dekere ɗiɗaɓo na holla hokkugol Musey Moktar SANFO, Matirikil 117 275 

J, Konsoye bangal hawju jawdi finaatawa, Laamu Persidan deental hawju du 

Sarwiisi Burkina kiilniiɗo sinima e ko haɓɓodii e televijon (ABCA) ko ɓooyol 

laamu aranol ngol duuɓi tati (03). 

 

E. BATTAARE HIILNIINDE LAABI E JOKKONDIRAL E 

NOKKUUJE 

Jonnde battaa en adii dekere kolloowo hokkugol Musey Saydu SAVADOGO, 

Matirikil 51 958 E, Dunkeejo faggudu, Laamu kawjo wakiili laamu leydi, dow 

innde Laamorde hooreejo battaa en leydi to deental hawju Keesu kaalisi feereejo 

daarnanaaɗo ñiɓngo laabi Burkina 

 (FSR-B) ko ɓooyol laamu aranol ngol duuɓi tati (03), e loomto Musey Draman 

TARAWORE. 

-  

-  

- www.sig.gov.bf 
-  

 

P

Pegdwennde Zilbeer WEDIRAWGO 

teddiniraaɗo mbarjitaari Sevaliye dubal puccu 

 

http://www.sig.gov.bf/

